
〈慰斯民。望公若羊祜。董霜傑先生集賀曾修撰帥江陵控蜀連吳最上流。清時詞伯拜元侯。駸駸和氣隨千騎籍籍英聲慰十州。士識朝宗方定〉

〈價。客依劉表祗銷憂。三朝開濟元勲後。蟬冕還應映黑頭。荆州刺史蘇州似。可但超然五字詩。試問清香凝寢處。何如夜雨對床時。風流雲散心〉

〈方折。月落參横角更悲。堂下為公理修竹。琳琅他日照幽姿。大府山河壯。嚴城皷角雄。先聲消鼠輩。善頌到牛童。八境風烟上。千篇咳唾中。鳌頭〉

〈聊爾耳。歸覲大明宫。化蜀歸來欲醉吟。君王又起福淮民。旌旗光動遲遲日。皷角聲傳盎盎春。風采十州安撫使。典刑四海老成人。屯田小試營〉

〈平策。蚤晚論思從紫宸。麟符虎節爛龍光。勢重侯藩壯帝鄉。那復謝元將淝水。政煩汲黯守淮陽咄嗟萬户無窮惠清净三州已試方餘事不妨〉

〈哦妙句。韋郎韻勝寢凝香曹勛松隱集曾端伯自承移帥川口有懷風㫖。無便附信。匆領教喜成小詩附便奉呈。好在曾夫子。寧追晤語期𠋣毗〉

〈離楚日。皷吹入夔時。赤甲薫風近。黄堂淑景遲。相望邈坤軸。空咏竹枝詞。衣袽先九潤。此日上瞿塘。風月動官柳。旌旗開蜀疆。詩壇凌李杜政績〉

〈過龔黄。追詔知非晚。肯令生智囊。僕也庵居乆。心形付自然。山林藏老退。松竹養風烟。遇物元非逺。尋眞自一天懷人會心處。熟誦見山篇。周麟〉

〈之海陵集送王時亨舍人帥蜀。煌煌天筆照坤維。忽見文星下紫微。萬里江山渾改觀。九重紳笏更爭輝。占桃不假刀形夢。換馬端期鵠趂飛。試〉

〈問郫筒故鄉酒路人應唱踏花歸。一從雁塔綴英游。又見功名得志秋。丹闕萬人窺牓眼。碧幢千騎擁鰲頭。錦城日暖惸鰥舞。玉壘烟深鎧仗收〉

〈他日中和聞善政。一琴寧復乆淹留。李璧雁湖集東帥少才兄寵况七言一首口占八句以謝。辛苦燈窻少日同未應歲晚馬牛風。康山何敢杜〉

〈陵敵。子貢還憐顔巷空。紅斾碧油雖貴重清泉白石也英雄。長哦缺月長江句。總是霜鬚六十翁。東帥張傳之遣人來相致。將以七言次韻荅之。〉

〈質非髙古謝罍樽。漫向陳編挹聖言。乆判餘生甘掃墓尚懷先友欲登門功名自昔歸羊傳丘壑從來着謝鯤。何日扁舟澠若去。眼看荔子壓枝〉

〈繁。閬風當日奉清樽。猶記銀鈎洒七言别去凄凉渾一夢。隻今踈懶且衡門。已非絶足那希驥。自比游塵或佐鯤。珎重曲江勞仰止。人間歲晚雪〉

〈霜繁。媿無庭論發竒樽。閑放騷人大小言。徐孺眞能下蕃榻。孔公尚記出膺門。張出先公之門。故用孔公事。赤霄覧德聊追鳳滄海尋仙更踏鯤。〉


〈華髮蕭蕭公健在。一將金奏洗哇繁。四月十八日送連帥母丘厚卿三聖院即事。送客來山寺。客去獨憑欄新篁已解籜瑩眼青琅玕。玉臺居〉

